Nafarroako Parlamentuko Mahaiak, 2016ko irailaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Carlos García Adanero jaunak aurkeztutako galdera, Davalor Salud enpresari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko irailaren 5ean

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro parlamentu-taldeari atxikita dagoen eta Nafarroako Gorteetako kide den Carlos García Adanero jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hauek aurkezten ditu, Nafarroako Gobernuko Garapen Ekonomikorako lehendakariordeak idatziz erantzun diezazkion:

Kontrolatzen ari al da eta badaki zein den Davalor Salud enpresak hornitzaileekin duen zorraren bolumena?

Zorraren jakitun zen, Sodenaren miloi bat euroko mailegua eman aurretik?

Patenteen bidezko abalak Davalor Saluden izenean al daude?

Horrela ez bada, abal-kontratuan jaso al da patenteen gainerako titulartasunetatik zeinek erantzun beharko lukeen?

Gaur egun zenbat langile ditu Davalor Saludek?

Enpresaren oraingo egoera ikusita, Gobernuak asmorik al du oraindik, Ayerdi jaunak iragarri zuen bezala, laguntza ekonomiko gehiago eskaintzeko?

Bete al da Sodenaren laguntza eskuratze aldera enpresak aurkeztu zuen negozio-plana? Hala ez bada, nolako aldaketa izan du?

Zer aldatu da Sodenak 2015eko ekaineko txostenean proiektuari ezetz esan zionetik, 2015eko irailean iritzia aldatu, eta enpresari milioi bat euro emateari baietz esateko?

Foru parlamentaria: Carlos García Adanero

